
Ålmetje dååsvere vearrebe goh siejpe. 

Jih idtjibi daelvielaantese juhtiehtidh. Jaa gosse eelki guvhkiehtidh. Ijjeh. Krivvie åejjiem 

ludtnjeste jeh vijlele gogka dihte guvhkehte. Dah gaavalohkoe vaarki daahkoe jeh 

dåeriedidh, 

jallhtesh gaajhke biejjiem luvhtin dåeriedidh, idtjin gujhth seejkh. 

Jih dle måajhtam man råådtehke saemieh lin deej tijji krievvide. Idtjin gudt naan baahkes 

biejjien gåessieh naan njuanese jallh geadtan saekieh. 

Åå jis naan svaaloes biejjie dellie gudt aaj meehtin naan jaevriebealese jallh njuanese 

saekieh. Dle desnie mierhkesjieh jih aaj buhtjieh dam biejjiem. 

Iehkede duaka krievvieh eelki råevedh. Daa jeehtin: ”joe amma dle sjidtebe luejhtedh, jov 

hov sæjhta gåatodh” 

Idtjin barre luejhtedh dehtie njuaneste. Dellie dle norhketellieh dam krievviem edtja såemedh. 

Miesieh edtjin gaavnedidh ietnine. Man guhkiem norhkedalleme nimhtie dellie hujhte dihte 

krivvie aalka gååtijidh snirredh, snirreldh 

Man sagki druvkeb sjidti jih mubpien biejjien ij lij man vijries dihte raedtie. Manne sovmem 

saemieh lin åvtesne sagki dåajmajabpa enn goh daelie. Sinsitniem veahkatovvi sagke 

buerebe enn daelie. 

Måjhtam aehtjie jeehti munnjan dan voestesh gijregiesien, Manne tjim gijregiesien, manne 

tjim dle bovtsij gojkoe jijtjene viehkien mietie. 

Jeh jeahta munnjan:”datne lea dle båarasammes. Dellie datne luvhth ståvroem vaeltedh 

juktie ij leah vielie månnah meatan. 

Jih dam idtjh måjhtajidh guessie krievvie tjåanhkene jeh edtjh aelkedh mierhkesjidh. Dellie 

edtjh voestegh vuartasjidh dah krannaj bovtsij miesieh. Dejtie edtjh voestegh mierhkesjidh 

jeh gehtedidh aellies dejtie jiejeh. 

Nåå jallhtesh hiejme krievvesne naakenem jiejeh ij leah dihte naan goerpe. 

Dejtie maahta lotnedidh gaskem. Vearrebe jis grannaj miesieh dam leah jeajeme. 

Jih dle vaarredin sinsitniem gaskem, saernieh goltelinh” Mejtie mijjieh nan bovtsh dijjien 

krievvesne”. 

Åå dah gudt hujhte soptsestin man jijne jih magkeres bovtsh, mejtie årra jallh aaltoeh. 

Magkeres tjåervieh, magkeres klaerieh, magkeres bovtsh dah væhtatjammes. 

Dihte guessievaarrije goltele, aeh dah leah daesnie jis. 

Jis jijne massteme, nåå dle rååresjidtin mejtie gåaredi raerhkedh jallh baaltedidh. 

Nåå jis idtji nemtie dellie gudt, aaj baajin dennie krannesne. 

Jeh dihte kraannah syjhti dejtie seammalaakan guktie jijtjese. Sarva aaj dåvvi duj mubpiej, 

guktie jijtjse. 



Tjaktjege aaj seammalaakan. Niestieh dårrehti doekemes.  Dellie kraannan aaj 

seammalaakan. Dårrehti maam vøøjni sjiehti. Naan båatsoesaemieh daejbielie, daejbieleji 

daerjoej kraanaj gaskem. 

Nåå guktie åtnah mejtie daelie seamma dåajmijeslaakan båatsine berkieh guktie åvtesne?  

Manne tuvhtjem daej beeli dansoe tjuerpieslaakan dåemiedieh dennie krievvine. 

Ij leah krievvien dihte skållhtoe adte lea gienghke. 

Bovtse lea oktemierien minnehtieminie jaepien jijnje tijje. Ij naan ålmetjem vuejnieh maahte 

gåessie. 

Åvtesne saemieh edtjin bovtsem deemedh, dellie varrki don gijregiesien me de dihte krievvie 

lea veasjemes. 

Daej baeliej dah skuuter, nov lea dah hijven jis provhkesuvvieh jiermielaakan. 

Dellie manne tuhtjem vearrebe gussie dah saemieh dansoe jåaparemme adte aelkieh daej 

helikopterij-gujmie. 

Numh.. numhtie vearrebe. Åålmetje dååsvere vearrebe goh siejpe. Nov kanne voestes 

aejkien buektiehtidh tjøønhkedh jih geadtan. 

Vuertie barre gossehke aaltoeh hinnieh lieredh. Ij vielieh gåabph båetieh dejnie bovtsine. 

Vuajneme leam nemtie gosse dejnie helikopteri…helikopterinie vuejiehtieminie. 

Båateme dan beetsetjeraadtan jallh dan skåajjese jaksa,dellie dah bovtsh tjøødtjehstieh 

dennie skåajjen sisnie, jeh eah vielieh svæhtja. 

Mubpie stoerre sådtoem aaltoen vøøste daerjoeh  guessie geadtan buektiehtamme. 

Dellie desnie tjåadtjoehtieh gellie dygneh eevrieh øøvre dam bovtsem. Ij leah veanhteden 

ahte vielie disse buektiehtieh dam. 


